Nûçeyên Hackney Homes: Tîrmeh 2008

Rojên Kêfa Civakê yên Hackney Homes 
Rêzeya Rojên Kêfa Civakê ya 2008an dê bi yelpazeyeke fireh a çalakîyên li gora her temenî, ji ya sala çûyî mezintir û çêtir be. 

Rojên Kêfê BÊPERE ne û derfeta hevdîtina cîranên we didin we. Werin û bi lîstik, pêşbazî, desgehên xwarinê û muzîka jîndar kêf bikin. Hun her weha dikanin li ser xizmetên ku ji alîyê Hackney Homes ve tên pêşkêşkirin bêtir agahîyê bistînin. 

Ji bo bêtir agahîyê li gel Tracey Dunn’a Karmenda Şêwirdarî û Çalakîyan têkilî çêbikin: 020 8356 2066 an jî email Tracey.Dunn@HackneyHomes.org.uk
Em çavlirê ne ku we li wê derê bibînin!

Shellgrove Estate (Bakurê Rojava) - Şemî 26 Tîrmeh – Nîvroj – 18.00
Cranston Estate (Shoreditch) – Sêşem 29 Tîrmeh – 15.00 – 19.00
Fawcett Estate (Bakurê Rojhilat) – Pêncşem 31 Tîrmeh – 15.00 - 19.00
St Mary’s Estate (De Beauvoir and Queensbridge) – Şemî 2 Tebax - Nîvroj – 16.00 

Smalley Close (Bakurê Rojava) - Yekşem 10 Tebax - Nîvroj - 16.00
Regents Estate (De Beauvoir û Queensbridge) - Şemî 16 Tebax – Nîvroj - 16.00
Hawksley Court (Bakurê Rojava) - Yekşem 17 Tebax – Nîvroj - 16.00
Banister House (Homerton) - Pêncşem 21 Tebax - 15.00 - 19.00
Gascoyne Estate (Homerton) - Şemî 23 Tebax – Nîvroj - 16.00
London Fields (De Beauvoir and Queensbridge) - Şemî 30 Tebax – Nîvroj - 16.00
Wilton Estate (Homerton) - Yekşem 31 Tebax - Nîvroj - 16.00
Clapton Park Estate TMO (Bakurê Rojhilat) - Şemî 6 Îlon - Nîvroj - 16.00
NÛÇE BI KURTÎ
Serdanvanên Navnetewî alîkarîyê dikin ku Hackney têkeve nav nexşeyê 
Serdanvanên ji Hong Kongê vî çendî hatin navçeyê ku binêrin ku Hackney Homes milkên şaredarîyê çawa birêve dibe û alîkarî kirin ku Hackney bikeve nav baldarîya navnetewî.  

Ofîsa Taxa Homerton wek beşeke serdaneke salane bo KY ku Chartered Institute of Housing (CIH) saz dike, ji komeke şandeyên ji Hong Kongê re mazûvanî kir.  Karmendên Hackney Homes li çend sîteyên li herêma Homerton ku sîteya Frampton Park ya ku karên Malên Minasib nuha lê didomin jî di nav de bû, tûreke bi rêberî saz kir.

Li Sîteya Frampton Park hilanîna bîsîkletan hêsantir bû
Niştecîhên li Sîteya Frampton Park li Homerton nuha bi saya projeyeke kilîtkirina bîsîkletan a ku Komela Kirêdar û Niştecîhên (KKN) li sîteyê pêşengî kiriye, cîhekî ewle û ewlekirî heye ku  bîsîkletên xwe lê hilînin. 

Projeya kilîtkirina bîsîkletan wek encameke karê pir-sazîyî di navbera Polîsê Taxên Ewletir, Sazîya Veguhastina Londonê, Şaredarîya Hackney, Hackney Homes û KKN de pêk hatiye. Kilîtên ji polayê tûtyakirî yên 56 2mm nuha ji bo niştecîhan peyde dibin. 

Kilît dikanin bi bihayekî salane yê £30an (û deposîteke £20 ya bi veger) bên kirêkirin. Mafê niştecîhên sîteyê heye ku serî lê bidin. 

Ji bo bêtir agahîyê, têkilî çêbikin li gel Derek McKenley, karmendê Tevlêbûna Niştecîh: 020 8356 8418. 

Tamîrên Şemîyê
We dizanî ku nuha Hackney Homes rojên Şemîyê ji 8.00an heta 13.00an randevûyan pêşkêş dike? Seetên zêdekirî ji bo kirêdaran bêtir vezelokbûnê pêşkêş dike.
Kirêdarên ku doza randevûya tamîrên Şemîyê dikin, dibe ku çenekî bêtir bipên, ji ber ku ev randevû pir zû tên sitendin. Kirêdar dema ku telefon dikin bo Navenda Têkilîyê ya Tamîran li 020 8356 3691 ku tamîrekê rapor bikin, dikanin bijartekên cîhêreng ên randevûyan gotûbêj bikin.

Tîma Kirê ya De Beauvoir û Queensbridge çêtirbûna xwe didomîne
Tîma kirê ya Ofîsa Taxa De Beauvoir û Queensbridge di sê salên çûyî de armancên xwe yên performansê ku ji alîyê hikûmetê ve hatine danîn derbas kiriye. Tîm her wisa dikane bi serbilindî xwe wek tîma herî xweş-performans a du salên çûyî jî bibîne. 

Du nîşandekên sereke yên performansê ku hikûmet xwedîyên xanîyên sosyalê pê dinirxîne, deynên kirê û zîvirîna ne derbasbar in.

Tîma kirê her weha vê nêzîkê di kategorîya performansa tîmê ya Xelatên Mikemelbûnê yên Karmendên Hackney Homes de xelata Duyemîn jî sitend!

REAP fona olîmpîkê alîkarîya veguherandina Sîteya Gascoyne dike
Piştî serîlêdaneke serketî ya Hackney Homes ji bo projeya REAP (Bernameya Çalakîya Rekreasyon û Hawirdorê) a Sazîya Avakirina Londonê, Sîteya Gascoyne hatiye veguherandin.

Plankirin û çandina bêtirî 30 cureyên guhertî yên dar, devî û rehekan li Sîteya Gascoyne li Homerton vê nêzîkê hat qedandin û herêm ji bo niştecîhan veguherand bo hêşînahîyeke bi coş û rengîn.

Ji bo çêtirkirina cîhê hêşîn ê li herêma Hackney Wick, ku nêzîkî cîhê ku Lîstikên Olîmpîk û Paralîmpîk ên 2012an dê lê bên kirin e, £250.000 xelat hat dayin.   

Sîteya Gascoyne sîteya yekemîn ji şeş sîteyên li herêmê ye ku ji alîyê tîma projeyên taybetî ya Xizmetên Hawirdorê yên Sîteyê ve hatiye qedandin; wan ev proje ji dîzayn û bidestxistinê heta çandin û qedandinê plan kiriye. 

Niştecîhekî wisa got: “Vê yekê herêm seranser veguherandiye. Her cara ku ez di ber bexçeyên nuh de derbas dibim, bêhna min vedibe.”

Nekevin dahfika deynê karta kredîyê
Em israr dikin ku kirêdar dema dayina kirê yan fatoreyên din kartên kredîyê bi aqil bikar bînin. Karta xwe ya kredîyê wek cîhgira pereyê neqit bikar bînin, ne wek deynekî bi faîza zêde.

Heke di dayina kirêya we de dijwarîya we hebe, dibe ku hun bikanibin bi rêya Alîkarîya Kirêya Xanî (agahîya têkilîyê li rûpelê paşî ye) doza alîkarîyê bikin. Wek alternatîv, berî ku hun ji dayinên xwe yên kirê bimînin, bi birêvebirê xwe yê xanî re têkilî çêbikin.

TEV LÊ BIBIN
Hun li ser xizmetên me çi difikirin?

Em dixwazin nêrînên we yên li ser xizmetên ku em pêşkêş dikin bibihîsin, lewra Hackney Homes ji Ipsos MORI, sazîyeke serbixwe ya lêkolîn û hilbijartinê xwestiye ku li ser navê me lêkolînên jêxweşbûna mişterî birêve bibe. Ipsos MORI yê bi hejmarek hilbijartî ya kirêdar û xwedî-lwase’an re têkilî çêbike– lê belê derfeta her kesî ya hilbijartinê dê wek hev be. 

Em ê agahîya ku hun pêşkêş dikin ji bo çavdêrîya giştî ya xizmetên xwe bikar bînin û li rêyan bigerin ku di pêşedemê de van xizmetan çêtir bikin. Lê belê girîng e ku di Mijdara îsal de Komîsyona Kontrola Hesaban dê teftîşeke giştî ya xizmetên me bike û wek beşeke wê pêvajoyê ew ê nêrînên we jî bixin nav hesêb. 

Nêrînên we ji bo me girîng in û wek sipaskirineke bo tevlêbûna lêkolînê, niştecîhên ku pirsnameyeke tijekirî bişînin ê ji bo her lêkolînekê tev li pişkeke xelatê ya fîşên hêjayî £100, £75 an £50 bibin. Çav li rêya lêkolînê bin – dibe ku li ber derîyê we bê hiştin, ji ber ku ew ê dûre di vê mehê de bên şandin! 

Awayên ku hun dikanin tev li Hackney Homes bibin
Gelek awa hene ku hun tev li Hackney Homes bibin.

Karmendên Tevlêbûna Niştecîh yên Hackney Homes (RPO) ji bo dîtina awayên ku hun bikanibin dengê xwe bidin bihîstin, mifteya we ne.

Çima yek ji yên jêrîn hilnebijêrin?

· Tev li Komela Kirêdar û Niştecîhan a herêma xwe bibin
· Desteya dengê milkên li ser cadê, koma fokusê ya Jinên Asyayî, koma fokusê ya seqetan, foruma Afrîkîyên Karayîbî, koma fokusê ya Tirkan, koma fokusê ya tamîran, heke meriv bi nav bikin çend ji wan in, di nav de tev li şêwirdarî û foruman bibin. 

· Tev li panela xwendevan bibin 

Li gel tîma RPO têkilî çêbikin: 020 8356 7845, email getinvolved@hackneyhomes.org.uk an jî li vir binêrin www.hackneyhomes.org.uk/hgi-get-involved
Serketîya Pêşbazîyê – Water House

Pîrozbahî bo xanim M LeVoguer ji Homerton ku serketîya bi siûd a pêşbazîya ‘şîv ji bo dudan’ li restoranta Water House a li Shoreditch nuh vebûyî bû. 

Sipas ji bo hemû niştecîhên ku agahîyên kêrhatî yên teserûfa enerjîyê şandin. 

Hinek awayên ku we ji me re gotin ku hun pê li malê enerjîyê teserûf dikin ev in:

· Ji bo lêanîna avûhewayê dereca germkirinê û kincan kêm bikar bînin 
· Dema ku hun diranên xwe firçe dikin, mûslixê bigirin û ava firaxan li bexçe dîsa bikar bînin 
· Ji dewsa zuhakerekê kincan li derve li ben bialiqînin
· Di çaydên de tenê bi qasî ku pêwîst e avê bikelînin
· Ampûlên teserûfa enerjîyê bikar bînin
· Bişkokan li ‘stand by/ne vemirandî’ nehêlin; pêwengên elektrîkê dema ku nayên bikaranîn, ji prize ve vemirînin. 
Ampûlên teserûfa enerjîyê yên BÊPERE bala we dikişînin? Nav û navnîşana xwe bi email ji vir re bişînin: saveenergy@hackneyhomes.org.uk
Peydekirina agahîya li ser pêwîstîyên xanî li Hackney

Şaredarîya Hackney ji Fordham Research xwestiye ku li ser navê wan lêkolîneke derî bi derî ya xanîyên li Hackney pêk bîne. Fordham Research hejmarek malbat bi korfelaqî hilbijartine ku rewşên xanîyên nuha û hêvîyên mirovên herêmê bi dest bixe. 

Lêkolîn di navbera Hezîran û Tebaxê de tê birêvebirin. Agahîya ku hun bidin ê alîkarîya Şaredarîya Hackney a avakirina sîyasetên xanî û plansazîyên xwe bike, da ku pêwîstîyên we yên pêşedemê herî baş bersîv bikin. Ji kerema xwe heke hun hatibin hilbijartin, ji bo tijekirina lêkolînê demê veqetînin. 

Li Hawksley Court ciwan pêşengîyê dikin
Bi saya hinek ciwanên bi hewes ku di civaka xwe de guhertinekê pêk bînin, Klubeke Ciwanan li sîteya Hawksley Court li taxa Bakurê Rojava hatiye destpêkirin. 

Komela Kirêdar û Niştecîhan (KKN) a Hawksley Court li gel hinek ciwanên li sîteyê klubeke heftane ku zarokên herêmê bikanibin lê şa bibin û di hawirdoreke ewle de kêf bikin, bi serketinî saz kiriye.

Ben Woodley û Jammie Dickens ku li sîteyê rûdinin, ji bo birevebirina klubê roleke sereke lîstin. Bi KKN’a Hawksley Court, Birêvebira Sîteyê Sharona Weekes û Karmendê Ewlehîya Civakê Denise Brown re xebat kirin. 

 

Bêtirî 30 ciwanan tev li destpêkirinê bûn û bi yelpazeyeke fireh a çalakîyan ku tenîsa masê, snoker, tûrnûvayên stasyona lîstinê û lîstikên dep di nav de bûn, kêfxweş bûn. Ciwan ji bo tevlêbûna Klubê 30p didin ku dikaneke niqniqokan jî di nav mesref de ye.  

Ji bo bêtir agahîyê, li Hackney Homes li gel Sharona Weekes têkilî çêbikin: 020 8356 6387.

Kluba Lêkolînê ya 100
 

Hun dixwazin gotina xwe bikin û alîkarîya dirûvandina awayê ku Hackney Homes xizmetên xwe pêşkêş dike bikin? Hîn jî ji bo tevlêbûna koma Kluba Lêkolînê ya 100 cîhên vala hene. Ji endaman tê xwestin ku salê çar caran tev li lêkolînê biibin. 

 

Hun çawa dixwazin, hun wanî lêkolînê tije dikin – bi postê yan bi telefonê. 

 

Ji sê mehan carekê, endamekî hilbijartî dê wek sipasîya tevlêbûnê fîşeke £50 bistîne. Heke hun dixwazin tev lê bibin, ji kerema xwe telefonî Jennifer Jones bikin 020 8356 2117 an jî email bişînin jennifer.jones@hackneyhomes.org.uk
Civînên KKN ên bê
Heke hun qet tev li civîneke Komeleke Kirêdar û Niştecîhan (KKN) nebûbin, nuha demeke baş e ku hun biceribînin. 

Tarîx dikanin biguherin. Ji bo sehkirina cîh û deman ji kerema xwe telefon bikin bo tîma Tevlêbûna Niştecîh: 020 8356 7845.
Pesin an gilîyekî we heye?

Li Hackney Homes, em ji bo bêtirî 30.000 niştecîhên li navçeyê yelpazeyek xizmet pêşkêş dikin. Car caran, kar dikanin neçê biçin û tenê rêyek heye ku haya me jê çêbibe - heke hun ji me re bibêjin. Her weha, em dixwazin xizmetên mînak an berbiçav ên ku we ji karmendên taybetî yan herêmên xizmetê sitendine jî ji we bibihîsin. 

Pir caran dikane di navbera ku çi gilîyekî pêk tîne û ku çi tenê daxwazeke sivik a xizmetê ye de sergêjî çêbibe.  

Dema ku hun cara yekem bi Hackney Homes re têkilî çêdikin ku pirsgirêkekê rapor bikin – an bi rêya Navenda Têkilîyê ya Tamîran, Ofîsa Taxê yan jî bi rêya Tîma Gilîyan – ev nayê wateya gilîyekî. Heke hun di pêngaveke din de ji bo heman pirsgirêkê dîsa bi me re têkilî çêbikin û ji bo çareserkirina pirsgirêkê tiştek nehatibe kirin, ev ê wek gilîyekî bê hesibandin. Wek mînak, raporkirina xerabûna boylera (germker) we ne gilîyek e, lê heke hun dûre pêwîst bibînin ku ji ber ku ji bo çareserkirina kêmasîyê tiştek nehatiye kirin, wê dîsa rapor bikin, ev dibe gilîyek.

Hemû gilî ji bo me girîng in. Her yek yekser tê bikaranîn ku em xizmetên ku em pêşkêş dikin çêtir bikin. 

Çawa gilîyekî bikin yan pesnekê bidin 
· Telefon 020 8356 5022
· Faks 020 8356 5091
· Email housing.complaints@hackneyhomes.org.uk
· Forma li ser înternetê bikar bînin www.hackneyhomes.org.uk 

· Li Ofîsa Taxa xwe bi kesekî re peyivîn 

· Şandina nameyekê bo Tîma Gilîyan: Complaints Team, Hackney Homes, 136-142 Lower Clapton Road, London, E5 0QD.

Hun dikanin destpirtûka hemû agahîya Gilî û Pesnan (bi Îngîlîzî, Tirkî û Vîetnamî) li vir peyde bikin: www.hackneyhomes.org.uk
Niştecîh tilîyên xwe ji bo hêşînahîyê radikin
Di hejmara Nîsanê ya Nûçeyên Hackney Homes de, me ji we re qala kurseke bexçevanîyê ya bêpere kir ku ji alîyê St Mary’s Secret Garden li Shoreditch ve bi taybetî ji bo niştecîhên Hackney Homes tê birêvebirin. 

Bêtirî 70 niştecîhên ji seranserî navçeyê dan qeydkirin ku bi kursê eleqedar in; xuya dike ku hejmareke yekcar mezin a we bi sazkirin û lênêrîna bexçeyên xwe û herêmên hêşîn eleqedar in. 

Nûçeyên Hackney Homes vê nêzîkê xwe gîhand hinek ji niştecîhên bi siûd ku tev li kursê dibin û wek ku hun dikanin li fotografan bibînin, gişt rûken bûn. 

Christina Adams’a ji Sîteya Stonebridge wisa digot: “Bi rastî jî kêfa min ji vê kursê re hat û ez li ser çandin û naskirin û rakirina zexelîyên nexwestî gelek tiştan hîn bûm. Hêşînayî dikane li sîteyan cudatîyeke wisa çêbike û bi rastî jî dikane xuyabûn û hesta herêmekê biguherîne.”

Her wisa, Deborah Chandler’a ji Sîteya Somerford Grove digot ku wê ji kursê ewqas pir hez kiriye ku dixwaze di pêşedemê de li ser bexçevanîyê bêtir perwerde bibe. 

“Dema ku kulîk û reng li derdora cîhekî hebin, mirov meyl heye ku xwe çêtir his bike. Ez niştecîhên din jî teşwîk dikim ku wê biceribînin.”

Bexçeyê Sirrî yê St Mary’s li 50 Pearson St, E2 8EL e û Duşem – Înî di navbera 9.00 – 17.00an de vekirî ye. Bexçe rehek û sevzeyan difiroşe, wek ku hun li jêr dibînin, cîhekî hêşîn e û meriv relaks dike. Ji bo bêtir agahîyê li
www.stmaryssecretgarden.org.uk binêrin. 

St Mary’s hêvî dike ku di dema bê de ji bo niştecîhan bêtir kursên bexçevanîyê birêve bibe. Nûçeyên Hackney Homes ê we ji kursên bê haydar bike, lewra bişopînin.

KKN’A Sîteya Stonebridge ji bo ku niştecîh tev lê bibin û alîkarîya pêkanîna guhertineke li sîteyê bikin, kluba xwe ya bexçevanîyê birêve dibe  . 

Ji bo bêtir agahîyê li gel Contact Janet’a ji KKN têkilî çêbikin: 0796 4846 229. 

Nûçeyên wedî-lease û Xwedî-milkan
HIŞYARÎ – Dayinên Bihayê Xizmetê li bankê bi teqsîdan dibin
Nuha bi hejmareke piçûk a dayinên li ser desgehên bankan an bankên kooperatîf re pirsgirêkên me çêdibin. Em bawer dikin ku ji ber çewtîyeke çapê ya bicîhkirinê li paşîya formên teqsîtan ku me di Nîsanê de şandin çêdibe. Nivîskerên me nuha pÿrsgirêk çareser kirine û heke hun bixwazin ku bi vê metodê dayinê bidomînin, em dikanin deftereke nuh ji we re bişînin.

Lewra heke we deftera xwe ya teqsîtan di Nîsanê de sitendibe û ku hun bihayên xizmetê yên xwe li desgehê li banke an bankeke kooperatîf didin, ji kerema xwe êdî wê defterê bikar nehînin û yan metodeke alternatîv a dayinê bikar bînin, an jî telefonî 020 8356 2299 bikin û em ê deftereke nuh ji bo we sipariş bikin.   Her wisa heke hun difikirin ku ji Nîsanê vir de teqsîtên ku we dayine di rapora hesabê we de xuya nabin, ji kerema xwe têkilî çêbikin. 

Ji bo sebir û hevkarîya we ji nuha de sipas û em ji bo nerehetîyeke ku dibe ku ev bibe sedem, lêborînê dixwazin.

Çawa têkilî bi Xizmetên Xwedî-lease û Mafê Kirînê re çêbikin 

Me li hejmara navnîşanên email ên ku hun dikanin bi me re têkilî çêbikin nêrîye û dane hev, di dema bê de yan servicecharges@hackneyhomes.org.uk  yan jî majorworks@hackneyhomes.org.uk bikar bînin.

Ji 1 Tebax 2008an û pey ve, em ê êdî leaseholders@hackneyhomes.org.uk û freeholders@hackneyhomes.org.uk bikar nehînin.
Websîte 

Em bi pêşçavkirin û guhertina beşa Xwedî-lease’an a websîteya Hackney Homes têrmijûl bûne. Sipas ji bo temîyên we, me gelek agahîya din a ku hun dixwazin li ser înternetê hebe lê zêde kiriye. Biçin: http://www.hackneyhomes.org.uk/hhs-leaseholder_homeownership.htm
Meşa bi hev re…

Ji bo awayekî jîyana bêtir bijûn li gavine sivik û hêsan digerin? Çi ma tev li Meşên Bijûn nabin, ku li gelek parkên cîhê yên Hackney pêk tên? 

Meş ji bo hemû temenan, bi taybetî destpêkvanan, dibin; heke hun xwe ne bijûn his dikin an ji 50 salî meztir bin. Meş di navbera 30–60 deqîqan de dajon û serokekî Meşa Bijûn ku di alîkarîya pêşîn de jî perwerde bûye, pêşengîyê dike. 

Hatina her kesî kêfxweşî ye! Ji bo bêtir agahîyê, ji kerema xwe têkilî çêbikin bi Surbs Mahey re: 078 9149 8150. 

